
Հիմք ընդունելով «Նորմատիվ իրավական ակտերի մասին» օրենքի 34-րդ հոդվածի 1-ին մասը՝ Հայաստանի Հանրապետության կառավարությունը որոշում է․
1. Հայաստանի Հանրապետության կառավարության 2018 թվականի մայիսի 3-ի «Վերադաս մաքսային մարմնի, վերադաս մաքսային մարմնի մաքսատուն-վարչությունների ու մաքսային կետ-բաժինների տեղակայման վայրերը և մաքսատուն-վարչությունների գործունեության տարածքները սահմանելու և Հայաստանի Հանրապետության կառավարության 2005 թվականի հունիսի 9-ի N 865-Ն որոշումն ուժը կորցրած ճանաչելու մասին» N 546-Ն որոշման (այսուհետ՝ Որոշում) մեջ կատարել հետևյալ փոփոխությունը և լրացումը՝ 
1)  Որոշման հավելվածի 3-րդ կետը շարադրել հետևյալ բովանդակությամբ
«3. Վերադաս մաքսային մարմնի Արարատյան մաքսատուն-վարչություն` քաղ. Երևան, Ծովակալ Իսակովի 10, 10ա, ինչպես նաև իր գործունեության տարածքում գործող ժամանակավոր պահպանման, մաքսային և ազատ պահեստների ու ազատ տնտեսական գոտիների գտնվելու վայրերը՝
1) Երասխի մաքսային կետ-բաժին` Հայաստանի Հանրապետության Արարատի մարզ, Երասխ համայնք.
2) Սոթքի մաքսային կետ-բաժին` Հայաստանի Հանրապետության Գեղարքունիքի մարզ, Սոթք համայնքից դեպի ՀՀ պետական սահման Մ11 մայրուղի։։
2) Որոշման հավելվածի 4-րդ կետը 1-ին ենթակետից հետո լրացնել հետևյալ բովանդակությամբ 2-րդ ենթակետով.
«2) Քարահունջի մաքսային կետ-բաժին` Հայաստանի Հանրապետության Սյունիքի մարզ, Քարահունջ համայնքից 7,5 կմ հարավ, հարավ-արևելք Մ2 մայրուղի։»: 
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
3. Սույն որոշման 1-ին կետով սահմանված անցման կետերը գործում են համապատասխան շինարարական և կահավորման աշխատանքներն ավարտելուն հաջորդող օրվանից:

